स्किपकार्ट निष्क्रियकरण नीति

लागू हुने मिति: संशोधित मे 9, 2025

स्किपकार्टमा, हामी मानिसहरूलाई लचिलो कामका अवसरहरू प्रदान गर्नमा गर्व गर्दछौं, जसले उनीहरूलाई आफ्नै मालिक बन्न, अर्थपूर्ण आय आर्जन गर्न र उनीहरूको समुदाय अन्वेषण गर्न अनुमति दिन्छ। स्किपकार्ट प्लेटफर्म प्रयोग गरेर डेलिभरी गर्ने व्यक्तिको रूपमा, तपाईं प्रत्येक दिन उत्कृष्ट डेलिभरीहरू गर्न नियमित रूपमा व्यापारी र उपभोक्ताहरूसँग अन्तर्क्रिया गर्नुहुने छ।
 
हामी तपाईंसँगको हाम्रो व्यापारिक सम्बन्धको कदर गर्ने हुनाले, हामी कुन-कुन प्रकारका गतिविधिहरूले तपाईंको खाता स्किपकार्ट प्लेटफर्मबाट निष्क्रिय हुन सक्छ र खाता निष्क्रियकरण प्रक्रियाले कसरी काम गर्छ भन्ने बारेमा स्पष्ट, खुला र पारदर्शी हुन चाहन्छौं। तल, तपाईं हाम्रो निष्क्रियकरण नीति र सम्बन्धित प्रक्रिया पाउन सक्नुहुन्छ। यदि तपाईंसँग स्किपकार्टको बारेमा थप प्रश्नहरू छन् भने, कृपया स्किपकार्ट सहायतामा जानुहोस्।
 
 
अर्डरहरू स्वीकार र रद्द गर्ने
 
स्वीकृति दर भनेको चालकले अनुप्रयोग मार्फत निजलाई प्रस्ताव गरिएको डेलिभरी स्वीकार गर्ने प्रतिशत हो। चालकले डेलिभरी अवसर स्वीकार गर्ने कि नगर्ने निर्णय गर्नु पूर्व, स्किपकार्ट एपले व्यापारीको नाम, डेलिभरीको गन्तव्य र अर्डरको लागि भुक्तानी सहित अर्डरको बारेमा धेरै प्रमुख तथ्यहरू प्रदान गर्दछ।
 
स्वतन्त्र ठेकेदारहरूको रूपमा, चालकहरूसँग उनीहरूलाई प्रस्ताव गरिएको कुनै पनि डेलिभरी अवसर अस्वीकार गर्ने अधिकार छ; यद्यपि, डेलिभरीको अर्डर स्वीकार गरेपछि उनीहरूले सो डेलिभरी सम्पन्न गर्ने सहमति जनाएको मानिन्छ। पूर्णता दर भनेको चालकले स्वीकार गरेकामध्ये पूरा गरेको डेलिभरीहरूको प्रतिशत हो। पहिले स्वीकार गरी पछि रद्द गरिएका अर्डर पनि ट्र्याक गरिने छ र तपाईंको खाताको स्थितिको मूल्याङ्कनमा यसलाई पनि ध्यानमा दिइने छ।
 
यसले तपाईंलाई कसरी असर गर्छः
 
डेलिभरीको लागि अर्डर स्वीकार गरेर तपाईं डेलिभरी पूरा गर्न सहमत हुनुहुन्छ भने, तपाईंले अर्डर डेलिभर गर्ने क्रममा अप्रत्याशित परिस्थितिहरू उत्पन्न हुन सक्छन्, त्यसैले तपाईंसँग डेलिभरी स्वीकार गरेपछि कहिलेकाहीँ पूरा नगर्ने अधिकार हुन्छ भन्ने हामी बुझ्दछौं, तर तपाईंले डेलिभर गरिने सामानहरू सङ्कलन गर्नु अघि त्यसो डेलिभरी पूरा नगर्ने विकल्प रोज्नुपर्ने हुन्छ। यद्यपि, स्किपकार्ट प्लेटफर्म प्रयोग जारी राख्न, तपाईंले निश्चित पूर्णता दर कायम राख्नुपर्छ। त्यसो गर्न असफल भएमा तपाईंको खाता निष्क्रिय हुन सक्ने छ।
 
प्लेटफर्मलाई सुरक्षित र भरपर्दो राख्ने

स्किपकार्टमा, स्किपकार्ट प्लेटफर्म प्रयोग गर्ने चालक, व्यापारी र उपभोक्ताहरूको सुरक्षा सर्वोपरि छ। हामी तपाईंलाई डेलिभरी गर्दा सुरक्षित महशुस हुने, व्यापारीहरूलाई स्किपकार्ट चालकहरूसँग काम गर्दा सज महसुस हुने र उपभोक्ताहरूलाई अर्डर प्राप्त गर्नको लागि ढोका खोल्दा कहिल्यै आफ्नो चिन्ता नहुने कुरा सुनिश्चित गर्न चाहन्छौँ।
 
प्लेटफर्ममा कसैको लागि असुरक्षित वातावरण सिर्जना गर्नु तत्काल खाता निष्क्रियकरणको आधार बन्ने छ। यी व्यवहारहरूमा निम्न लगायत पर्दछन्:
 
● हिंसा वा अनुपयुक्त व्यवहार, जसमा अपमानजनक भाषा पर्दछ- स्पष्ट रूपमा असुरक्षित व्यवहार प्रदर्शन गर्नु, जसमा उपभोक्ता, व्यापारी, अन्य चालक वा अन्य कुनै व्यक्तिमाथि शारीरिक वा मौखिक आक्रमण लगायत पर्दछन्।
[bookmark: _Hlk197344380]● अव्यावसायिक व्यवहार - कुनै पनि अव्यावसायिक व्यवहार, जसमा उपभोक्ता, व्यापारीहरू वा स्किपकार्ट तथा 7-Eleven का कर्मचारीहरूसँग दुर्व्यवहार गर्नु वा बारम्बार खराब कार्यसम्पादन गर्नु लगायत पर्न सक्छन्।
● मादक पदार्थ र लागुऔषधको प्रयोग- मादक पदार्थ वा लागुऔषधको प्रभावमा गाडी चलाउनु।
● भेदभाव वा उत्पीडन - स्किपकार्ट भेदभाव र उत्पीडनबाट मुक्त प्लेटफर्म प्रदान गर्न प्रतिबद्ध छ र त्यसैले चालक, व्यापारी, ग्राहक वा स्किपकार्टका कर्मचारीहरूद्वारा गरिने वा उनीहरूलाई लक्षित गरी गरिने जाति, रङ, लिङ्ग, राष्ट्रिय मूल, वंश, धर्म, सम्प्रदाय, शारीरिक वा मानसिक अशक्तता, चिकित्सा अवस्था, वैवाहिक स्थिति, यौनिक झुकाव, उमेर, पेसा वा संघीय, राज्य वा स्थानीय कानूनद्वारा सुरक्षित कुनै पनि आधारमा हुने भेदभाव र उत्पीडन निषेध गर्दछ।
● असुरक्षित ड्राइभिङ, बाइकिङ वा स्कुटिङ- ढुवानी गर्दा स्पष्ट रूपमा असुरक्षित आचरण प्रदर्शन गर्नु र नेभिगेसन अनुप्रयोगहरू प्रयोग गर्दा आवश्यक सावधानी नअपनाउनु। स्किपकार्टले सबै सान्दर्भिक तथ्य र परिस्थितिको आधारमा सम्भावित निष्क्रियताको लागि दुर्घटनामा संलग्न चालकहरूको मूल्याङ्कन गर्दछ।
● कानूनको पालना नगर्नु वा कुनै पनि आपराधिक गतिविधिको लागि प्लेटफर्मको प्रयोग गर्नु - स्किपकार्ट प्लेटफर्म प्रयोग गर्दा कुनै पनि स्थानीय, राज्य वा संघीय कानूनको उल्लङ्घन गर्नु, जसमा कुनै पनि प्रचलित आपराधिक वा ट्राफिक कानूनहरू पर्दछन्। यसमा डेलिभर गरिने सामानको चोरी, कुनै पनि तेस्रो पक्षको सम्पत्तिको क्षति वा चोरी, उमेर-प्रतिबन्धित अर्डरहरूको लागि ग्राहक आईडी राम्ररी जाँच गर्न असफल हुने र कुनै पनि सम्भावित आपराधिक गतिविधिमा संलग्न हुन वा सहयोग गर्न प्लेटफर्मको प्रयोग लगायत पर्दछन्।
●  पृष्ठभूमि जाँच पास गर्न नसक्नु - स्किपकार्टको पृष्ठभूमि जाँच मापदण्ड पूरा गर्न नसक्नु स्किपकार्ट प्लेटफर्ममा पहुँच अस्वीकार गर्नु वा यदि तपाईंले पहिले नै प्लेटफर्ममा पहुँच गर्नुभएको छ भने खाता निष्क्रियकरण गर्ने आधार बन्ने छ।
●अनुमति विना व्यक्तिगत जानकारीको खुलासा- हाम्रो समुदायले व्यक्तिगत गोपनीयताको कदर गर्दछ। व्यक्तिगत जानकारी डेलिभरी पूरा गर्ने उद्देश्यका लागि मात्र प्रयोग गर्न सकिन्छ र कानूनी रूपमा आवश्यक हुँदा बाहेक अनलाइन पोष्ट गर्न वा अन्यथा कुनै तेस्रो पक्षसँग साझेदारी गर्न मिल्दैन ।
● उमेर प्रतिबन्धित डेलिभरीहरू - यदि रक्सी वा कुनै उमेर प्रतिबन्धित उत्पादनहरू डेलिभरी गर्दै हुनुहुन्छ भने, उमेर प्रतिबन्धित उत्पादनहरूको डेलिभरीका लागि स्किपकार्टका नियमहरू पालना गर्न असफल हुनुभयो भने, अनुप्रयोगमा उमेर-प्रतिबन्धित डेलिभरी प्रक्रियाहरूद्वारा तोकिए अनुसार, जस्तै प्रापकको पहिचान र उमेर प्रमाणित नगरी वा नशा जाँच नगरी प्रापकलाई रक्सी डेलिभरी गर्ने; वा स्क्यान आवश्यक पर्ने डेलिभरी गर्दा ग्राहकबाट आईडी स्क्यानहरू नगर्ने ।
 
प्लेटफर्मको दुरुपयोग
स्किपकार्ट प्लेटफर्मको अधिकांश हिस्सा निष्ठा र निष्पक्ष व्यवहारको न्यूनतम व्यावसायिक मापदण्डमा निर्भर हुन्छ। हामी चालकहरूलाई इमानदारीपूर्वक र निष्ठापूर्वक एप प्रयोग गर्ने छन् भन्ने कुरामा विश्वास गर्दछौं। हाम्रा सेवाहरू दुरुपयोग गर्ने वा ठगीमा संलग्न हुने चालकका खाताहरू वा अरूलाई पनि त्यस्तै गर्न प्रेरित गर्ने चालकका खाताहरू निष्क्रिय गरिने छ। दुर्व्यवहार र धोखाधडीका उदाहरणहरूमा निम्न लगायत पर्दछन्:
 
· रेफरल प्रणाली वा प्रवर्द्धनहरू हेरफेर गर्ने - गेमिङ वा उपभोक्ता रेफरल कार्यक्रम, चालक रेफरल कार्यक्रम, चालकहरूको तलब प्रवर्द्धन वा अन्य यस्तै प्रकारका कार्यक्रमहरू हेरफेर गर्ने।
· धोखाधडीपूर्ण वा गलत जानकारी प्रदान गर्ने- साइन अपको समयमा गलत जानकारी प्रस्तुत गर्ने, डेलिभरीको समयमा सहायता टोलीलाई गलत जानकारी दिने, एउटै व्यक्तिको धेरै खाताहरू सिर्जना गर्ने, पहिले नै प्रयोगमा रहेको खातामा प्रयोग गरिएकै फोन नम्बर प्रयोग गर्ने वा डेलिभरी गर्न प्रयोग भइरहेको यातायातको विधि सही रूपमा पहिचान गर्न असफल हुने ।
· डेलिभरीसँग हेरफेर गर्नु वा खाद्य सुरक्षाको मापदण्ड कायम गर्न असफल हुनु- डेलिभरी वा ग्राहकको अर्डर खोल्नु, प्रयोग गर्नु, उपभोग गर्नु वा हेरफेर गर्नु; डेलिभरी सुरक्षित रूपमा लैजानको लागि इन्सुलेटेड हट ब्याग प्रयोग नगर्नु।
· स्किपकार्ट प्लेटफर्ममा अवरोध सिर्जना गर्नु।स्किपकार्ट प्लेटफर्म वा स्किपकार्ट प्लेटफर्ममा कनेक्ट भएका सर्भर वा नेटवर्कहरूको कार्यक्षमतालाई क्षति पुर्‍याउने, असक्षम पार्ने, अवरोध गर्ने, बढी बोझ दिने वा बिगार्ने उद्देश्यले गरिएको कुनै पनि प्रत्यक्ष वा अप्रत्यक्ष कार्य;
· स्क्र्यापिङ। स्किपकार्ट प्लेटफर्म वा यसको सामग्रीको कुनै पनि भागबाट डेटा वा अन्य सामग्रीको स्क्र्याप गर्न, प्रतिलिपि गर्न, अनुसूचित गर्न, फ्रेम गर्न, निगरानी गर्न, कुनै पनि व्यवस्थित पुन: प्राप्ति गर्न कुनै पनि रोबोट, स्पाइडर, वेब क्रलर, निकासी सफ्टवेयर, स्वचालित प्रक्रिया र/वा उपकरण प्रयोग गर्नु।
· अनधिकृत पहुँच।स्किपकार्ट प्लेटफर्ममा र/वा कुनै पनि खाता, स्रोत, कम्प्युटर प्रणाली र/वा कुनै पनि स्किपकार्ट सर्भरमा कनेक्ट गरिएको नेटवर्कमा अनधिकृत पहुँच प्राप्त गर्ने वा प्रयास गर्ने । यसमा स्किपकार्ट प्लेटफर्ममा पहुँच रोक्न वा सीमित गर्न स्किपकार्टले प्रयोग गर्न सक्ने कुनै पनि सुरक्षा वा प्रमाणीकरण उपायहरूको कुनै पनि उल्लङ्घन वा बाइपास गर्ने कार्य पर्दछन्।
· तेस्रो पक्षका अधिकारहरू।प्रतिलिपि अधिकार, व्यापार गोप्यता, ट्रेडमार्क, वा गोपनीयता वा प्रचारप्रसारको अधिकार लगायत कुनै पनि तेस्रो पक्षको अधिकार उल्लङ्घन गर्ने गरी कुनै पनि तरिकाले स्किपकार्ट प्रयोग गर्नु।
 
तपाईंको सम्झौताका सर्तहरू उल्लङ्घन गर्नु
स्किपकार्ट प्लेटफर्ममा खाता सिर्जना गर्न तपाईंले सहमति जनाउनुभएको स्वतन्त्र ठेकेदार सम्झौताको कुनै पनि सर्तहरूको उल्लङ्घन प्लेटफर्मबाट निष्क्रियकरणको वैध आधार बन्ने छ। यसमा निम्न लगायतका कुराहरू पर्दछन्:
 
●तपाईंले पूरा नगरेको डेलिभरीलाई पूरा भएको चिन्ह लगाउनु-सामान सिधै ग्राहकलाई उपलब्ध गराएर डेलिभरी पूरा भएको जनाउने गरिन्छ वा (यदि ग्राहकको डेलिभरी प्राथमिकता सम्पर्कविहीन डेलिभरी हो भने) सामान सही डेलिभरी स्थानमा पुर्‍याएर र इन-एप कार्यप्रवाह मार्फत पर्याप्त डेलिभरी प्रमाण रेकर्ड गरेर गरिन्छ। यदि ग्राहक व्यक्तिगत डेलिभरीको लागि उपलब्ध छैन भने, तपाईंले ग्राहकलाई सम्पर्क गर्न उचित प्रयास गर्नुभएर ग्राहकलाई डेलिभरी स्वीकार गर्न उचित समय पर्खनुभयो भने मात्र डेलिभरी पूर्ण मानिने छ भन्ने कुरामा तपाईं सहमत हुनुहुन्छ। उपलब्ध भएमा "ग्राहक फेला पार्न सकिएन" प्रवाहलाई पछ्याएर, तपाईं या त ग्राहकको स्थानमा सामान छोड्न वा सम्बन्धित डेलिभरी फिर्ता गर्नुपर्ने भएमा सामान फिर्ता गर्न अनुप्रयोग भित्र दिइएका निर्देशनहरू पालना गर्नुपर्ने छ। सम्पर्कविहीन डेलिभरीको हकमा, तपाईं सम्पर्कविहीन डेलिभरी सही डेलिभरी स्थानमा डेलिभरी गर्न उचित प्रयास गर्नुभएमा मात्र डेलिभरी पूर्ण मानिन्छ भन्ने कुरामा तपाईं सहमत हुनुहुन्छ। 
. 
●समयमै वा सुरक्षित डेलिभरी गर्न असफल: तपाईं रेस्टुरेन्ट वा अन्य व्यवसायहरूबाट समयमै र सुरक्षित रूपमा अर्डरहरू प्राप्त गर्न, अर्डर सही रूपमा भरिएको सुनिश्चित गर्न र उपभोक्ताहरूलाई सुरक्षित र समयमै अर्डरहरूको पूर्ण डेलिभरी गर्न सहमत हुनुहुन्छ।

अपीलहरू
तपाईंको खाता निष्क्रिय भएमा अपील कसरी गर्ने भन्ने बारे तपाईंलाई निर्देशनहरू प्रदान गरिने छ। यो समीक्षा प्रक्रिया दुरुपयोग, धोखाधडी वा प्लेटफर्मको सुरक्षा उल्लङ्घन जस्ता स्वतन्त्र ठेकेदार सम्झौता वा निष्क्रियकरण नीतिको उल्लङ्घनका आधारमा स्किपकार्ट प्लेटफर्मबाट निष्क्रियकरणमा लागू हुने छ। यो समीक्षा प्रक्रिया न्यूनतम ग्राहक मूल्याङ्कन वा समापन दर सीमा जस्ता वस्तुगत मेट्रिक्समा आधारित निष्क्रियकरणमा लागू हुने छैन।

कोलोराडोका बासिन्दाहरूको लागि निम्न निष्क्रियिकरण प्रक्रिया लागू हुने छ:

निष्क्रियकरणको सूचना
निष्क्रिय हुनु अघि, स्किपकार्टले तपाईंलाई ईमेल, पाठ सन्देश वा प्लेटफर्म मार्फत लिखित सूचना प्रदान गर्ने छ। 

चुनौती र पुनर्स्थापना प्रक्रिया
तपाईंले निष्क्रियकरणको सूचना प्राप्त गरेको 30 दिन भित्र लिखित चुनौती पेस गर्न सक्नुहुन्छ। चुनौतीलाई drivers@skipcart.com मा पठाउनुपर्छ र यसमा निम्न कुराहरू समावेश हुनुपर्छः
· तपाईंको नाम र खाता विवरण।
· निष्क्रियकरण किन पुनर्विचार गर्नुपर्छ भन्ने बारे एक वक्तव्य।
· कुनै पनि सहायक कागजात वा प्रमाणहरू।
स्किपकार्टले चुनौतीको समीक्षा गर्ने छ र 14 दिनभित्र निर्णय दिने छ। यदि पुनर्स्थापना स्वीकृत भयो भने, निर्णयको 72 घण्टा भित्र तपाईंको पहुँच पुनर्स्थापित हुने छ।

सम्पर्क विवरण

यस नीति सम्बन्धी प्रश्नहरूको लागि, सम्पर्क गर्नुहोस्:
स्किपकार्ट:
Skipcart Delivery, LLC
3200 Hackberry Road 
Irving, TX 75063 
इमेल: drivers@skipcart.com

